
ini Zachariasen innan KT og 
leiðslu. Og við tí vitan, ið hann 
hevur ognað sær gjøgnum 
gransking og arbeiði innan 
økið síðan einaferð mitt í 80'un­
um, kundi hann ikki annað enn 
taka undir við ráðunum hjá 
Barack Obama. 

- Hansara herróp er Com­
puter Science for all. Tað byggir 
á breiðu semjuna innan KT-
vinnuna, at kunningartøkni fer 
inn í allar krókar og øll økir í 
samfelagnum, sigur hann. 

Teldur fyri menniskjur
Broytingin byggir millum annað 
á, at nú tað ber til at brúka 
teldur at greina tekstir, og gev­
ur tað heilt nýggjar møguleikar 
innan fleiri økir. Søgutekstir, 

lógartekstir og annað rúgvis­
mikið tilfar, ið áður hevur kravt 
stóra arbeiðsorku at fara ígjøgn­
um og greina, kann nú loysast 
við einari teldu. 

- Løgfrøði er til dømis við at 
blíva gjøgnumsúrgað av data­
greiningum. Við at lata teldur 
greina dómar og annað, sleppa 
løgfrøðingar frá at lesa túsund­
tals av dómum, men fáa í staðin 
týdningarmiklu vitanina, tá 
tørvur er á tí, sigur Martin 
Zachariasen og leggur afturat. 

- Tað er í ferð við at koma inn 
á øll økir, har man brúkar data, 
tekstir og myndir. Faktiskt alt 
slag av greiningararbeiði av 
upplýsingum. Tað nýggja er, at 
teldurnar eru so framkomnar, 
at tær nú koma inn á økið hjá 

læknum. Við at greina sjúkra­
søguna, sjúkraeyðkenni, DNA 
og annað hjá sjúklingum, kunnu 
teldur greina hvat er galið og 
ráðgeva um bestu viðgerð, sig­
ur hann. 

Kollveltingin er ávegis
Broytingarnar, ið komandi 
stjórin á IT-universitetinum 
tosar um, eru so víttfevnandi, 
at um tað gongur sum spátt, so 
liva vit í eini søguligari tíð, har 
arbeiðsmarknaðurin næstu ár­
ini verður endavendur. 

- Sjálvandi kann man gera 
slíkar uppgávur sjálvur, men tá 
tú kemur út á arbeiðsmarknað­

TELDURNAR 
YVIRTAKA 
ARBEIÐINI

Ongin fer framyvir 
at gera eitt starv, ið 
ein telda líka gott 
kann gera. Tað stutta 
av tí langa er, at tey 

størvini fara at hvørva. So um 
man fer undir lesna nú, so er mítt 
ráð, at fyrst finna út av hvat ein 
telda kann og ikki, og síðan finna 
eina útbúgving, har teldur ikki 
kunnu yvirtaka Framhald á síðu 10

